
||  Patañjali Yoga Sūtra – Chapter 4  || 
 
 atha kaivalyapādaḥ 

tsyp.yoga 

 

4.1 janma-oṣadhi-mantra-tapaḥ-samādhijāḥ-siddhayaḥ  | 

4.2 jātyantarapariṇāmaḥ-prakṛtyāpūrāt  | 

4.3 nimittamaprayojakaṁ-prakṛtīnāṁ-varaṇabhedastu-

 tataḥ-kṣetrikavat  | 

4.4 nirmāṇacittāni-asmitāmātrāt  | 

4.5 pravṛttibhede prayojakaṁ-cittamekamanekeṣām  | 

4.6 tatra-dhyānajam-anāśayam  | 

4.7 karmāśuklākṛṣṇaṁ-yoginaḥ-trividhamitareṣām  | 

4.8 tataḥ-tadvipākānuguṇānāmeva-abhivyaktiḥ-

 vāsanānām  | 

4.9 jāti-deśa-kāla-vyavahitānāmapi-ānantaryaṁ-

 smṛtisaṁskārayoḥ-ekarūpatvāt  | 

4.10 tāsām-anāditvaṁ-cā''śiṣo-nityatvāt  | 

4.11 hetu-phala-āśraya-ālambanaiḥ-saṁgṛhītatvāt-

 eṣāmabhāve-tadabhāvaḥ  | 

4.12 atītānāgataṁ-svarūpataḥ-asti-

 adhvabhedāddharmāṇām  | 

4.13 te vyaktasūkṣmāḥ-guṇātmānaḥ  | 

4.14 pariṇāmaikatvāt-vastutattvam  | 

4.15 vastusāmye-cittabhedāt-tayorvibhaktaḥ-panthāḥ  | 

4.16 na caikacittatantraṁ cedvastu-tadapramāṇakaṁ-tadā-

 kiṁ syāt  | 

4.17 taduparāgāpekṣitvāt-cittasya-vastujñātājñātam  | 

4.18 sadā jñātāḥ-cittavṛttayaḥ-tatprabhoḥ-puruṣasya-

 apariṇāmitvāt  | 

4.19 na tatsvābhāsaṁ-dṛśyatvāt  | 

4.20 ekasamaye ca-ubhayānavadhāraṇam  | 

4.21 cittāntaradṛśye-buddhibuddheḥ-atiprasaṅgaḥ-

 smṛtisaṁkaraśca  | 

4.22 citeḥ-apratisaṁkramāyāḥ-tadākārāpattau-

 svabuddhisaṁvedanam  | 

4.23 draṣṭṛdṛśyoparaktaṁ-cittaṁ sarvārtham  | 

4.24 tadasaṁkhyeyavāsanābhiḥ-citramapi-parārthaṁ-

 saṁhatyakāritvāt  | 

4.25 viśeṣadarśinaḥ-ātmabhāvabhāvanā-nivṛttiḥ  | 

4.26 tadā-vivekanimnaṁ-kaivalyaprāgbhāraṁ cittam  | 

4.27 tacchidreṣu-pratyayāntarāṇi-saṁskārebhyaḥ  | 

 

 

4.28 hānameṣāṁ-kleśavaduktam  | 

4.29 prasaṁkhyāne'pyakusīdasya-sarvathā vivekakhyāteḥ-

 dharmameghaḥ samādhiḥ  | 

4.30 tataḥ-kleśakarmanivṛttiḥ  | 

4.31 tadā-sarvāvaraṇamalāpetasya-jñānasya-ānantyāt-

 jñeyamalpam  | 

4.32 tataḥ-kṛtārthānāṁ-pariṇāmakramasamāptirguṇānām   | 

4.33 kṣaṇapratiyogī-pariṇāmāparānta-nirgrāhyaḥ kramaḥ  | 

4.34 puruṣārthaśūnyānāṁ-guṇānāṁ pratiprasavaḥ-

 kaivalyaṁ-svarūpapratiṣṭhā vā-citiśaktiriti  | 

